
VALBLAÐ

Vinarbýaravtalan undirskrivað millum 
Klaksvík og Santa Pætursborg
Mikudagin 
vitjaðu umboð 
fyri Klaksvíkar 
býráð við borg­
arstjóranum á 
odda á býráðs­
skrivstovuni í 
Pusjkin, har vin­
arbýaravtalan 
millum Klaksvík 
og Pusjkin varð 
undirskrivað.

Borgarstjórin í Pusjkin, 
Vladimir V. Omelnitsky og 
Jógvan Skorheim, borgar­
stjóri í Klaksvík skrivaðu 
undir skjalið. Á fundinum 
varð eisini kunnað um 
Pusjkin og Klaksvík. Øk­
isparturin, Puskjin er 
uppkallaður eftir kenda 
skaldinum, Aleksandr 
Sergejevitj Pusjkin, sum er 
ein av fyrimyndunum hjá 
m.a. Dostojevskij, Tolstoj.  

Kunnað varð um ment­
anar – og vinnuøkið hjá 
báðum býunum, og tá 
ið greitt varð frá hvussu 
nógv Klaksvík og Før­
oyar annars útflyta av 
fiskavørum til Russlands, 
undraðist borgarstjórin á, 
at talan var um so nógv, tó 
helt hann fyri við einum 
smíli, at vit mugu innflyta 
enn meir.

M.a. varð greitt frá rík­
um mentanarlívi í Pusjkin, 
og at her vóru fleiri hallir, 
sum eisini verða brúktar 
til handilsmessur og 
ráðstevnur av ymsum 
slag. Tí var upplagt, at 
ein komandi ráðstevna, 
sum Klaksvíks hevur í 
kvittanum at skipa fyri í 
summar, liggur nátúrliga 
í Pusjkin.

 
Stjórnin
Eftir vitjanina í Pusjkin, 
stóð á skrá, at fundur 
skuldi vera við stjórnina 
í St. Pætursborg. Vinarbý­
arsambandið er gjørt við 
St. Pætursborg og stjórn­
ina har. Síðani hevur 
stjórnin veitt hetta sam­
starvið út til økispartin, 
Pusjkin at umsita. 

St. Pætursborg er, sum 

greitt er frá áður, lutaður 
sundur í 18 økispartar, við 
hvør síni leiðslu, sum kann 
samanberast við komm­

unur, ið vit kenna frá 
heimiliga umhvørvinum.

Tá ið vit skuldu inn í 
tingið, var nógv eftirlit við 
passi, sum skuldi leggjast 
fram og vøran – gávur og 

annað, vit høvdu við, eisini 
skuldi kannast væl. Í stóra 
túninum frammanfyri 
stóð ein reyst standmynd 

av Lenin. 
Langt um leingi vórðu 

vit boðin inn til fund­
in, sum var ásettur um 
komandi vinarbýarsam­
bandi millum Klaksvík og 

St. Pætursborg. Har vóru 
fleiri embætisfólk og fólk 
frá politisku skipanini 
annars. Tann, sum leiddi 

fundin, var eingin minni 
enn Evgeny D. Grigoriev, 
sum er formaður í uttan­
ríksnevndini fyri stjórn­
unai St. Pætursborg. 

Grigoriev legði greitt 

fram, at St. Pætursborg 
við sínum samstarvi um­
vegis Klaksvík ynskti eitt 
enn meira virkið samstarv 
við samhandli, ferðavinn­
um, útbúgving og gransk­
ing, og sjálvandi eisini at 
kunna menna eitt metn­
anarligt samstarv millum 
býirnar.

Teir høvdu rættiliga 
greið tøl um tær nøgdir, 
sum verða uppskipaðar í 
St. Pætursborg frá Føroy­
um bæði í tonsum og doll­
arum, har ein ikki so lítil 
partur kemur frá Klaks­
vík umvegis m.a. North 
Pelagic og eisini Hanus 
Hansen avskipar vørur til 

St. Pætursborg.
Tó kundu borgarstjórin 

í Klaksvík, sum førdi orð­
ið, umvegis sendiharra 
Føroya í Russlandi, Hákun 
Jógvanson Djurhuus, sum 
var við á fundinum, greiða 
frá, at 35% av samlaða inn­
flutninginum av fiski til 
russiska marknaðin, kem­
ur frá lítlu Føroyum við 
50.000 innbúgvum, sum 
stóra landið við 145 mill. 
innbúgvum njóta gott av.

Jú, so er, kvittaði Gri­
goriev fyri, men vit hava 
brúk fyri enn meira at 
tykkara góðu fiskavørum, 
søgdu bæði borgarstjórin í 
Pusjkin, Vladimir V. Omel­

Í túninum framman fyri tingið stóð ein reyst standmynd av sjálvum Lenin


